
სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის ლუგარის საზოგადოებრივი ჯანდაცვის კვლევითი ცენტრის ექსპლუატაციისა და ტექმომსახურების სერვისების სახელმწიფო შესყიდვის გამარტივებული შესყიდვის საშუალებით განხორციელების შესახებ

„სახელმწიფო შესყიდვების შესახებ“ საქართველოს კანონის 101 მუხლის მე-3 პუნქტის ,,დ“ ქვეპუნქტის შესაბამისად, სახელმწიფოებრივი და საზოგადოებრივი მნიშვნელობის ღონისძიების შეზღუდულ ვადებში შეუფერხებლად ჩატარების მიზნით, სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის  ლუგარის საზოგადოებრივი ჯანდაცვის კვლევითი ცენტრის ექსპლუატაციისა და ტექმომსახურების სერვისების მრავალწლიანი (2017-2019 წლებისათვის) სახელმწიფო შესყიდვა განხორციელდეს გამარტივებული შესყიდვის საშუალებით.


პრემიერ–მინისტრი                                                                                          გიორგი კვირიკაშვილი













განმარტებითი ბარათი

სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის ლუგარის საზოგადოებრივი ჯანდაცვის კვლევითი ცენტრის ექსპლუატაციისა და ტექმომსახურების სერვისების სახელმწიფო შესყიდვის გამარტივებული შესყიდვის საშუალებით განხორციელების შესახებ საქართველოს მთავრობის განკარგულების პროექტზე:

1. ინფორმაცია სამართლებრივი აქტის პროექტის შესახებ
[bookmark: _GoBack] სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის ლუგარის საზოგადოებრივი ჯანდაცვის კვლევითი ცენტრი (შემდგომში - ლუგარის ცენტრი) საქართველოს ერთიანი ლაბორატორიული სისტემის  საკვანძო უწყებაა. 
თავის მხრივ, აღნიშნული სისტემა წარმოადგენს სტრატეგიულ ქსელს ქვეყნის ბიოლოგიური საფრთხეების შემცირებისათვის. 
ლუგარის ცენტრი საზოგადოებრივი ჯანმრთელობისთვის ეროვნული დონის რეფერალური ლაბორატორიაა, რომელშიც განთავსებულია  განსაკუთრებით საშიში პათოგენების ეროვნული საცავი. ის წარმოადგენს აშშ-საქართველოს სამეცნიერო თანამშრომლობის წამყვან უწყებას საზოგადოებრივი ჯანმრთელობის, ბიოსამედიცინო კვლევისა და ბიოლოგიური საფრთხეების შემცირების დარგში. 
სპეციფიური საექსპლუატაციო და ტექნიკური მომსახურების მიწოდების გარეშე არსებობს ლუგარის ცენტრის გამართული ფუნქციონირების ჩაშლის ალბათობა, რაც მაღალ საფრთხეებთანაა დაკავშირებული.
საქართველოს მთავრობის 2016 წლის 15 მარტის # 446 განკარგულებით დამტკიცდა „საქართველოსა და ამერიკის შეერთებული შტატების მთავრობებს შორის განსაკუთრებით საშიში პათოგენების აღმოჩენის, ეპიდემიოლოგიური ზედამხედველობისა და რეაგირების ერთიანი ლაბორატორიული სისტემის და სსიპ − ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის რიჩარდ ლუგარის  საზოგადოებრივი ჯანმრთელობის კვლევითი ცენტრის უზრუნველყოფასთან დაკავშირებული ხარჯებისა და პასუხისმგებლობების გადაცემის შესახებ უფლებამოსილების გადაცემის ერთიანი გეგმა’’, რომელიც გამომდინარეობს “საქართველოს მთავრობასა და ამერიკის შეერთებული შტატების მთავრობას შორის განსაკუთრებით საშიში პათოგენების აღმოჩენის, ეპიდემიოლოგიური ზედამხედველობის და რეაგირების ერთიანი ლაბორატორიული სისტემისა და საქართველოს რიჩარდ ლუგარის სახელობის საზოგადოებრივი ჯანდაცვის კვლევითი ცენტრის უზრუნველყოფასთან დაკავშირებული ხარჯებისა და პასუხისმგებლობების გადაცემის შესახებ’’ რომლის მიხედვითაც 2017 წლის პირველი იანვრიდან ქართულმა მხარემ უნდა გადმოიბაროს ექსპლუატაციისა და ტექმომსახურების პასუხისმგებლობა, რათა ლუგარის ცენტრმა შეუფერხლებლად  განაგრძოს ფუნქციონირება.

ვინაიდან ამ კლასის ბიოუსაფრთხოების ინფრასტრუქტურა უკიდურესად სპეციფიურ ტექნიკურ უზრუნველყოფას საჭიროებს განსაკუთრებით საშიში პათოგენების გარემოში გაჟონვის ან თანამშრომელთა დასნებოვნების გამოსარიცხად,  2017 წლის 1 იანვრიდან დაკისრებული ვალდებულებების უწყვეტად შესასრულებლად მიზანშეწონილად მიგვაჩნია “ლუგარის ცენტრის” ტექნიკური მომსახურების შესყიდვა განხორციელდეს გამარტივებული შესყიდვის საშუალებით.
შესაბამისი თანხმობები (საქართველოს ფინანსთა სამინისტროდან და სახელმწიფო შესყიდვების სააგენტოდან) განკარგულების პროექტს თან ახლავს.
2. პროექტის მიღებით გამოწვეული საფინანსო-ეკონომიკური  შედეგების გაანგარიშება         
პროექტის განხორციელება არ უკავშირდება სახელმწიფო ბიუჯეტიდან დამატებითი ხარჯების გამოყოფას.  
3 წლიანი კონტრაქტის (2017-2019 წლებისთვის) საერთო ღირებულება: 1 800 000 აშშ დოლარი:
· 2107 წელი - 600 000 აშშ დოლარი;
· 2018 წელი - 600 000 აშშ დოლარი;
· 2019 წელი - 600 000 აშშ დოლარი.

3. პროექტის მოსალოდნელი შედეგები
ლუგარის ცენტრის შეუფერხებელი ფუნქციონირება, ექსპლუატაციისა და ტექმომსახურების მაღალკვალიფიციური სერვისის მიწოდება, რომელიც წარმოადგენს სახელმწიფო მნიშვნელობის მოვლენას.
4. . პროექტის განხორციელების ვადები
2017 წლის პირველი იანვრიდან 2019 წლის 31 დეკემბრის ჩათვლით.
5. პროექტის ავტორი და წარმდგენი
პროექტის ავტორია საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი.
პროექტის წარმდგენია საქართველოს შრომის, ჯანმრთელობისა და სოციალური დაცვის სამინისტრო.

